
Na osnovu dobijenih i obrađenih informacija od: općinskih operativnih centara civilne zaštite, Federalnog hidrometeorološkog zavoda, JU Zavoda za hitnu medicinsku pomoć Kantona Sarajevo, JU Zavod za javno zdravstvo Kantona Sarajevo, MUP-a Kantona Sarajevo, BIHAMK-a i drugih struktura zaštite i spašavanja formiranih na području Kantona Sarajevo, dojava građana, a u skladu  sa članom 152. Zakona o zaštiti i spašavanju ljudi i materijalnih dobara od prirodnih i drugih nesreća („Službene novine Federacije BiH“, br. 39/03, 22/06 i 43/10) i čl. 14., 17. i 19. Pravilnika o organizovanju i funkcionisanju operativnih centara civilne zaštite („Službene novine Federacije BiH“, broj 9/19) dostavljamo Vam:


REDOVNI IZVJEŠTAJ
za period od 08:30 sati 03.12.2021. do 08:30 sati 04.12.2021. godine


Uslijed obilnih kišnih i snježnih padavina u toku noći 2./3.12.2021. godine došlo je do porasta vodostaja rijeka Bosne, Željeznice, Miljacke, Zujevine i Ljubine, te njihovi manjih pritoka, kao i pojava podzemnih i bujičnih voda i povećane opasnosti od poplava. 
Na području općine Novi Grad rijeka Bosna se izlila na poljoprivredno zemljište, te prijetila da ugrozi stambene, privredne  i pomoćne objekte. Ekipe Općinske službe civilne zaštite Novi Grad su na najugroženijim mjestima blagovremeno poduzele preventivne mjere na sprječavanju i umanjenju opasnosti od poplava (postavili vreće sa pijeskom i izvršili pročišćavanja začepljenih propusta i kanala) tako da nije došlo do plavljenja objekata. 
Od Općinske služba civilne zaštite Ilidža smo dobili informacije da je na području Općine Ilidža došlo do naglog porasta rijeke Željeznice, te da su organizovane strukture civilne zaštite Ilidža  kontinuirano bile na terenu i pratile stanje na najugroženijim područjima ali da ipak nije došlo do izlijevanje rijeke Željeznice i plavljenja objekata. 
Na području Općine Vogošća na lokalitetima Poturovići i Kamenica II došlo je do začepljenja propusta i odvoda cijevnih kanala, tako da je došlo do izlijevanja rijeke Ljubine i bujičnih voda na lokalne puteve i poljoprivredno zemljište. Ekipe Općinske službe civilne zaštite Vogošća su brzom intervencijom izvršili pročišćavanje začepljenih propusta i odvoda, tako da je spriječeno plavljenje stambenih i drugih objekata.
Na području Općine Hadžići uslijed kišnih i snježnih padavina došlo je do izlijevanje rijeke Zujevine, lokalnih potoka i bujičnih voda na nekoliko lokacija (Pazarić, Gornja Bioča, Raštelica, Japalaci, Korča, Tarčin, Čičke, Binježevo, Drozgometva i Gornji Zovik), tako da je voda ušla u podrumske prostorije jednog stambenog objekata i nekoliko pomoćnih objekata, te poplavila poljoprivredno zemljište i ugrozila više stambenih i pomoćnih objekata i lokalnih puteva. Angažovane su organizovane strukture civilne zaštite Hadžići, koje su na najugroženijim mjestima sa ljudstvom i mehanizacijom poduzele neophodne mjere na sprječavanju i otklanjanju posljedica od poplava (izvršili pročišćavanje i čišćenje korita vodotoka, kao i začepljenih propusta i odvoda, te postavili vreće sa pijeskom i izvršili ispumpavanja vode iz objekata).
Od općinskih službi civilne zaštite Trnovo i Ilijaš smo obavješteni d je na području njihovih općina došlo do porasta nivoa vodostaja na svim vodotocima ali da nije došlo do njihovog izlijevanja.

  U izvještajnom periodu Kantonalni operativni centar civilne zaštite Kantona Sarajevo primio je jednu  informacije o pronalasku NUS-a i to od dana, 03.12.2021.godine u 13:40 sati od Operativnog centra civilne zaštite Novi Grad, da je u  ul. Paljevska bb u naselju Rječica, pronađena jedna odskočna mina.
O primljenoj  informaciji obaviješteni su pripadnici Tima za UES Federalne uprave civilne zaštite, koji su navedeno neeksplodirano ubojno sredstvo preuzeli isti dan.

Kantonalna uprava civilne zaštite Kantona Sarajevo: Pripadnici Profesionalne vatrogasne jedinice Kantonalne uprave civilne zaštite Kantona Sarajevo u izvještajnom periodu imali su dvije manje intervencije i to: jedna tehnička na otvaranju vrata na liftu i jednu na gašenju zapaljenog dimnjaka.

Iz ostalih općinskih operativnih centara civilne zaštite s područja Kantona Sarajevo, kao i od drugih davalaca informacija nisu dobijene relevantne informacije koje se odnose na prirodne nesreće ili druge pojave koje ugrožavaju živote i zdravlje ljude, kao i materijalna i kulturna dobra.
 
Elektrodistribucija Sarajevo: Snabdijevanje potrošača električnom energijom na području Kantona Sarajevo je uredno, osim pojedinih područja koja su bila planski isključena zbog izvođenja neophodnih radova na održavanju energetskih postrojenja.

KJKP Sarajevogas: Svi potrošači u Kantonu Sarajevo su uredno snabdjeveni prirodnim gasom.

KJKP Vodovod i kanalizacija: Vodosnabdijevanje u Kantonu Sarajevo je uredno, osim u dijelovima pojedinih naselja gdje se vrše planske popravke kvarova na vodovodnoj mreži.

Federalni hidrometeorološki zavod: Jutros u 08:00 sati temperatura u Sarajevu na mjernoj stanici Bjelave iznosila je 1°C, vlažnost zraka 95%, barometarski pritisak 932,3 hPa.

BIHAMK: Saobraćaj se na području Kantonu Sarajevo odvija uredno, osim na dionicama gdje se izvode planirani radovi na kojima se saobraćaj odvija po posebnom režimu.

	Prema informacijama prikupljenih od dežurnih dispečera i informativnih službi KJKP GRAS, Centrotrans – Eurolines d.d. i JP Željeznice Federacije BiH, gradski, međugradski i željeznički saobraćaj se odvijaju po redu vožnje.




                                                                                                     PO OVLAŠTENJU DIREKTORA 
                                                                                                             DEŽURNI OPERATIVAC
                                                                                                                 Salko Zaimović


Dostavljeno:
· Direktoru KUCZ Kantona Sarajevo
· Federalnom operativnom centru civilne zaštite
· a/a                                                                                                   

